
 

 

Sveitarfélagið Ölfus 

Sigurður Steinar Ásgeirsson 

Hafnarbergi 1 

815 Þorlákshöfn 

 

Reykjavík, 16. maí 2024 

UST202403-426/A.B. 

10.04.03 

 

 

Efni: Breyting – Deiliskipulag – Hellisheiðarvirkjun - Sveitarfélagið Ölfus 

 

Vísað er til erindis skipulagsfulltrúa Sveitarfélagsins Ölfuss er barst  27. mars sl. þar sem 

óskað er umsagnar Umhverfisstofnunar um breytingu á deiliskipulagi fyrir 

Hellisheiðarvirkjun. 

Í greinargerð kemur fram breytingin felur í sér hliðrun á hluta borsvæðis, skilgreind lóð og 

byggingarreitur fyrir nýja dælustöð ásamt breytingu á legu skiljuvatnslagnar. 

Rask 

Umhverfisstofnun leggur áherslu á hugað sé að því að halda raski í algjöru lágmarki og 

hugað vel að frágangi eftir að framkvæmdum líkur. 

Lög um stjórn vatnamála og Vatnaáætlun  

Umhverfisstofnun bendir á að ekki er fjallað um lög nr. 36/2011 um stjórn vatnamála og 

vatnaáætlun 2022-20271 í greinargerð. Lögin ná yfir grunnvatn og allt yfirborðsvatn (þ.e. 

straumvötn, stöðuvötn, árósavatn,  strandsjó, lón og jökla). Fram kemur í  28. gr. laganna 

þar sem fjallað er um réttaráhrif vatnaáætlunar, að opinberar áætlanir á vegum stjórnvalda, 

svo sem vegna skipulagsmála, náttúruverndar, orkunýtingar og samgangna, skulu vera í 

samræmi við þá stefnumörkun um vatnsvernd sem fram kemur í vatnaáætlun og lögum nr. 

36/2011 um stjórn vatnamála. Við endurskoðun eða breytingu skipulagsáætlunar 

sveitarfélags skal, þegar við á, samræma skipulagsáætlunina vatnaáætlun innan sex ára frá 

staðfestingu vatnaáætlunar. Sveitarfélagið þarf að fjalla um og meta áhrif skipulagsins á 

vatnshlot þar sem það á við (þar sem fyrirséð er álag á vatn).  

Einnig bendir Umhverfisstofnun á að mikilvægt er að framkvæmdaraðilar séu upplýstir um 

að ítarlegra áhrifamat þarf að liggja fyrir áður en leyfi fyrir framkvæmdir og/eða starfsemi er 

veitt. Þau framkvæmdaleyfi sem sveitarfélagið gefur út þurfa að vera í samræmi við 

stefnumörkun vatnaáætlunar og lög um stjórn vatnamála.  

Jafnframt kemur fram að  við afgreiðslu umsóknar um leyfi til nýtingar vatns og við aðra 

leyfisveitingu til framkvæmda á grundvelli vatnalaga, laga um rannsóknir og nýtingu á 

auðlindum í jörðu og um leyfi á grundvelli skipulagslaga og laga um mannvirki skal 



 

leyfisveitandi tryggja að leyfið sé í samræmi við þá stefnumörkun um vatnsvernd sem fram 

kemur í vatnaáætlun.   

 

 

Virðingarfyllst, 

 

Axel Benediktsson 

sérfræðingur 

Ríkey Kjartansdóttir 
sérfræðingur 

